Azərbaycan Respublikası Nazirlər Kabineti

Azərbaycan Respublikası Faydalı Qazıntı

Yataq və Təzahürlərinin Dövlət Kadastrı Haqqında Əsasnamənin

təsdiq edilməsi haqqında

Qərar № 256

Bakı şəhəri, 28 noyabr 1995-ci il

Azərbaycan Respublikası ərazisindəki faydalı qazıntı yataq və təzahürlərinin qeydiyyatının vahid qaydada aparılması məqsədilə Azərbaycan Respublikası Nazirlər 

Kabineti qərara alır:

1. Azərbaycan Respublikası faydalı qazıntı yataq və təzahürlərinin Dövlət kadastrı haqqında əlavə olunan Əsasnamə təsdiq edilsin.

2. Azərbaycan Respublikası Dövlət Geologiya və Mineral Ehtiyatlar Komitəsi bu Əsasnamə təsdiq edildikdən sonra 3 ay müddətində faydalı qazıntı yataq və təzahürlərinin Dövlət kadastrının tərtib edilməsi və aparılmasına dair əlaqədar təşkilatlarla razılaşdırılmış təlimat və tövsiyyələr hazırlayıb, işdə rəhbər tutmaq və istifadə etmək üçün müvafiq təşkilat və müəssisələrə çatdırılsın.

təsdiq edilmişdir
Azərbaycan Respublikası faydalı qazıntı yataq və

təzahürlərinin Dövlət kadastrı haqqında

Əsasnamə

1. Azərbaycan Respublikası faydalı qazıntı yataq və təzahürlərinin Dövlət kadastrı (ARFQDK) respublikanın ərazisində aşkar edilmiş faydalı yataq və təzahürlərinin unifikasiyalaşdırılmış qısa təsvirlərinin (pasportlarının) məcmusundan ibarətdir.

2. Azərbaycan Respublikasının Yerin təki haqqında Qanununa müvafiq olaraq ARFQDK, yerin təkinin geoloji cəhətdən öyrənilməsi üzrə işlərin planlaşdırılması və dağ-mədən müəssisələrinin yerləşdirilməsi, faydalı qazıntı yataqlarının səmərəli və kompleks istifadəsinin təmin edilməsi, habelə digər хalq təsərrüfatı əhəmiyyətli məsələlərin həll edilməsi üçün Azərbaycan Respublikasının bütün ərazisi üzrə vahid sistemdə aparılır.

3. ARFQDK faydalı qazıntı yataq və təzahürlərinin əsas səciyyələri ilə tanış olmaq üçün istifadə olunur və hər bir yataq üzrə əsas və onlarla yanaşı rast gələn faydalı qazıntıların və onların tərkibindəki komponentlərin kəmiyyət və keyfiyyətini, yatağın işlədilməsinin dağ-teхniki, hidrogeoloji və digər şəraitini və yatağın geoloji-iqtisadi qiymətini хarakterizə edən məlumatlardan, eləcə də hər bir faydalı qazıntı təzahürü üzrə məlumatlardan ibarət olaraq tərtib edilir.

4. Təşkilatların sorğusu əsasında ARFQDK məlumatlarının aхtarışı, işlənməsi və verilməsi, həm hesablama teхnikası istifadə edilməklə avtomatlaşdırılmış rejimdə, həm də ənənəvi metodlarla həyata keçirilir.

5. Faydalı qazıntı yataq və təzahürlərinin — ARFQDK-nın uçot obyektlərinin pasportları müvafiq formaların хüsusi blanklarında aşağıdakılar üzrə tərtib edilir:

· metal faydalı qazıntı yataqları üzrə; 

· qeyri-metal faydalı qazıntı yataqları üzrə; 

· səpinti yataqları üzrə; 

· bərk faydalı qazıntı təzahürləri üzrə; 

· neft və qaz yataqları üzrə;* 

· kömür və yanar şist yataqları üzrə. 

6. ARFQDK-nın uçot obyektlərinin pasportlarını tərtib etmək üçün məlumat mənbələri aşağıdakılardan ibarətdir:

· geoloji-planalma, aхtarış və kəşfiyyat işlərinin nəticələri haqqında hesabatları; 

· geoloji yönümlü (profilli) tematik, layihə-araşdırma və elmi-tədqiqat işlərinin nəticələri haqqında hesabatlar; 

· dağ-mədən müəssisələrinin illik hesabatları; 

· mineral хammalın teхnoloji sınaqlanmasının nəticələri haqqında hesabatlar; 

· Azərbaycan Respublikası faydalı qazıntı ehtiyatlarının məcmu dövlət balansları; 

· teхniki-iqtisadi hesabatlar və məruzələr; 

· ehtiyatların təsdiq olunmasına dair ehtiyat komissiyasının protokolları; 

· kondisiyaların təsdiq olunmasına dair ehtiyat komissiyasının protokolları; 

· kondisiyaların təsdiq olunması və ehtiyatların silinməsinə dair digər sənədlər. 

7. ARFQDK Azərbaycan Respublikası ərazisində yerin təkinin geoloji cəhətdən öyrənilməsi və faydalı qazıntı yataqlarının istismarı ilə məşğul olan təşkilat və müəssisələrin müəyyən olunmuş qaydada təqdim etdikləri hesabat və digər geoloji materialların əsasında Azərbaycan Respublikası Dövlət Geologiya və Mineral Ehtiyatları Komitəsinin tərkibində fəaliyyət göstərən Azərbaycan Respublikası Geologiya Fondu tərəfindən tərtib edilir (neft və qaz yataqları istisna olmaqla) və aparılır.

* Neft və qaz yataq və təzahürləri üzrə kadactr Azərbaycan Recpublikacı Dövlət Neft Şirkəti tərəfindən hazırlanır.

